
Yevropasi ilm-falsafa tarixidagi o‘rni ilmiy jihatdan tahlil gilinadi. Tadqgiqot davomida “Ash-Shifo”ning mantiq,
ontologiya, epistemologiya, tabiiy fanlar va psixologiya bo‘yicha ta’siri, bu asardan keyingi musulmon va g‘arb
mutafakkirlariga ko‘rsatgan ilmiy yo‘nalishlari o‘rganiladi. Shuningdek, Ibn Rushd, Suhravardiy, G‘azzoliy,
Fahriddin Roziy, Ibn al-Arabiy kabi allomalar bilan g‘oyaviy alogalari ham tahlil gilinadi. Maqolada asarning XII
asrdan boshlab Lotin tiliga tarjimalari va o‘rta asr Yevropa tafakkuriga kirib borishi jarayoni tarixiy manbalar
asosida yoritilgan.

Kirish. Ibn Sino (980-1037) musulmon Sharqgining eng buyuk faylasuflaridan biri
sifatida, o‘zining “Ash-Shifo” nomli ensiklopedik asari bilan islom intellektual tarixida yangi
davrni boshlab bergan mutafakkirdir. Bu asar mantigq, tabiiy fanlar, matematika va ilohiyot kabi
to‘rt asosiy gismdan tashkil topgan bo‘lib, 0‘z zamonasining ilmiy bilimlarini falsafiy asosda
jamlagan yirik ilmiy manbadir.

“Ash-Shifo” o‘zining nazariy chuqurligi va tizimliligi bilan nafaqat islom dunyosida, balki
keyinchalik Lotin Yevropasida ham falsafiy tafakkur taraqqiyotiga katta ta’sir ko‘rsatgan. Asar
tarkibidagi ilmiy g‘oyalar Ibn Rushd, Suhravardiy, G‘azzoliy, Fahriddin Roziy, Molla Sadr kabi
allomalarning asarlarida iz qoldirgan. XII asrda “Ash-Shifo”ning ayrim qismlarining lotin tiliga

tarjima qilinishi natijasida, u Yevropa sxolastik falsafasiga Aristotel ta’limoti bilan bir qatorda
kirib bordi. Shunday qilib, Ibn Sino g‘oyalari islomiy va g‘arb tafakkuri o‘rtasida intellektual
ko‘prik vazifasini bajargan.

Adabiyotlar tahlili. “Ash-Shifo” asarining ta’sir doirasi islom dunyosida keng ko‘lamda
kuzatiladi. Ibn Rushd (1126-1198) bu asardan iqtiboslar keltirgan hamda ayrim g‘oyalarini
tanqidiy tahlil etgan. Ishroqiylik maktabining asoschisi Suhravardiy (1154-1191) o'z asarlarida
“Ash-Shifo”dan bevosita ilhom olgan. Kalom ilmi doirasida esa Imom G‘azzoliy (1058-1111)
“Tahofut al-falosifa” asarida Ibn Sinoning fikrlarini tanqid qilgan bo‘lsa-da, “Ma’orij al-quds”
asarida “Ash-Shifo”dan to‘g'ridan-to‘g'ri iqtiboslar keltiradi.

Shuningdek, Fahriddin Roziy (1149-1209), Adudiddin al-ljiy (1355 y.), Sa’duddin
Taftazoniy (1394 y.) kabi olimlar “Ash-Shifo”dagi nazariy asoslardan keng foydalangan.
Tasavvuf an’anasida esa Ibn al-Arabiy (1165-1240) metafizik tushunchalarida Ibn Sinoning
borliq nazariyasidan ilhomlangan.

F.E. Peters o'z tadqiqotlarida “Ash-Shifo”ni musulmon dunyosidagi mashshoiy falsafa
an’anasining rivojida burilish nuqtasi sifatida baholaydi. Unga ko‘ra, Abu’l-Barakot Bag‘dodiy,
Fahriddin Roziy, Shahrazuriy, Abhariy va Qutbiddin Sheroziy asarlarida “Ash-Shifo”ning ta’siri
yaqqol seziladi.

Yevropa falsafasi tarixida esa bu asar XII asrda “Liber Sufficientiae” va “Sufficientia”
nomlari bilan tanilib, tabiiy fanlar va ilohiyotga oid qismlari tarjima qilingan. Natijada, Ibn Sino
ta’limoti Albertus Magnus, Tomas Akvinskiy, va boshqga sxolastik faylasuflarning asarlariga
kirib bordi.

Metodologiya. Tadqiqot tarixiy-falsafiy tahlil usuliga asoslanadi. Asosiy metodologik
yondashuv sifatida quyidagilar qo‘llanildi:

1. Matnshunoslik tahlili — “Ash-Shifo”ning asl arabcha matni va uning lotin tarjimalari
qiyosiy o‘rganildi.
2. Falsafiy-komparativ tahlii — Ibn Sinoning g‘oyalari bilan Ibn Rushd, G‘azzoliy,

Suhravardiy va Ibn al-Arabiy garashlari solishtirildi.

3. Manbaviy tadqiq — Yevropa tarjimalari, ularning tarixi va o‘rta asr falsafiy oqimlariga
ta’siri manbalar asosida tahlil gilindi.

4. Konseptual tahlil — Ibn Sinoning mantiq, ontologiya, tabiiy fanlar va ilohiyot sohalariga
oid g'oyalari zamonaviy ilmiy kontekstda baholandi.

Muhokama. Ibn Sino falsafiy tizimining barcha jihatlarini gamrab olgan hamda uning
boshqa asarlarini tushunish uchun asos bo‘lib xizmat qiladigan “Kitob ash-Shifo” (Shifo kitobi)
nafaqat islom falsafasi an’anasining, balki umuman islom tafakkuri tarixining buyuk klassik
asarlaridan biridir. Faylasuf o‘zining ilmiy tasnifiga tayangan holda yozgan ushbu asarida u
“falsafiy fanlar” yoki “aql fanlari” deb ataydigan ko‘plab ilmlarni gamrab oladi. Asarda mantiqqa
tayangan falsafiy tadqiqot tabiat falsafasi va matematik fanlar orqgali ilmiy o‘lchovlarga ega
bo‘ladi, metafizika hamda payg‘ambarlikning isboti masalasi bilan nihoyasiga yetadi. “Ash-
Shifo” Arastu asarlari majmuasining — islom falsafasi an’anasida “at-ta’lim al-avval” (birlamchi
ta’limot) deb ataluvchi falsafiy merosning — Ibn Sino tomonidan qayta tahlil gilingan shakli
bo‘lib, falsafiy fanlarni o‘rganish uchun keng qamrovli manba sifatida mo‘ljallangan. Ibn Sino
o'z falsafiy tahlillarini Arastu merosidan ilhomlanib chuqurlashtirar ekan, xuddi Arastu singari
Fales va Pifagor davriga borib tagaluvchi falsafiy g‘oyalar bilan ham bahsga kirishadi. Shu

sababli “Ash-Shifo” ayni paytda Ibn Sinoning nazari bilan qayta yozilgan qadimgi yunon
falsafasi tarixi sifatida ham ko‘riladi.

Faylasufning bu tanqidiy yondashuvi o0z davrining mutakallimlariga (kalom
ulamolariga) ham qaratilgani sababli, asar islom ilohiyot tafakkuri tarixida ham muhim o‘rin
tutadi. Ibn Sinoning fizika va matematikaning turli sohalarini, shuningdek zoologiya va
botanika fanlarini tizimli tarzda yoritishi asarni ilm-fan tarixi nuqtai nazaridan ham alohida
ahamiyatli qiladi. Faylasufning “Ash-Shifo” uchun yozgan umumiy muqaddimasi asarning
magqgsadi va metodologiyasi hagida muhim ma’lumot beradi. Fizika gismiga kiritilgan ikkinchi
mugaddima ham muallif tomonidan asarning tanishtirilishi jihatidan e’tiborga molikdir. Ibn
Sinoning shogirdi Abu Ubayd Abdulvohid al-Juzjoniy tomonidan yozilgan “Ash-Shifo”ga kirish
so‘zi hamda uning ustoziga bag‘ishlangan “Siyrati ash-shayx ar-rais” nomli tarjimai hol asarning
yaratilish jarayoni hagida qimmatli ma’lumotlarni o0z ichiga oladi. Ibn Sino asarni yozishdan
ko‘zlagan maqgsadini quyidagicha izohlaydi: “Qadimgi davrlarga oid falsafiy fanlarda biz hagiqat
deb topgan (ma tahaqgqaqnahu) tamoyillarni o‘z mohiyati bilan bayon etish.” Bu yerda
ishlatilgan “tahaqquq” atamasi Ibn Sino terminologiyasida bilimni biror faylasuf yoki falsafiy
maktab asoschisiga tayanib emas, balki batafsil mantiqiy tahlil va dalillar orqali isbotlashni
anglatadi [6, s. 188]. Faylasufga ko‘ra, bu tamoyillar uzoq yillar davomida umumiy falsafiy aql
tomonidan olib borilgan izlanishlar va qabul gilingan ilmiy haqiqatlarning mahsulidir.

Ibn Sino bu magsadni ilgari surar ekan, o‘tgan avlodlarning bilimlarini shunchaki
takrorlash yoki mavjud merosni passiv tarzda sharhlashni nazarda tutmaganini alohida
ta’kidlaydi. U ilgari yaratilgan falsafiy g‘oyalarni chuqur tahlil qilib, ular bilan tanqidiy muloqot
asosida o‘zining mustaqil ilmiy natijalariga erishganini bildiradi. Klassik manbalarda mavjud
bo‘lgan barcha muhim ma’lumotlarni asarga kiritganini qayd etgan Ibn Sino, shu bilan birga, bu
falsafiy merosga o‘zi kashf etgan yangicha g‘oyalarni ham qo‘shganini ta’kidlaydi [14, s. 9-10].

Faylasuf fizikaga yozgan kirish so‘zida tanqidiy metodni qo‘llashini, ammo behuda
bahslarga berilmasligini yana bir bor eslatadi. U o‘zidan avvalgi sharhlovchilar singari fagat
mavjud asarlarni izohlash yo‘lini tanlamaydi, balki Mashshoiylar falsafasida mavjud bo‘lgan
tartibga yaqin bir tizimda asarni tuzishni ko‘zda tutadi [13, s. 3]. Ibn Sino, Arastuning tartibiga
amal qilib, “Ash-Shifo” asarini mantiq fanidan boshlagan. Mantiqdan so‘ng u fizikani,
matematikani va nihoyat metafizikani bayon etadi. Faylasuf, tabiiy fanlarning peshqadami
hisoblangan Aristotelning “Fizika” asari bilan ko‘plab masalalarda to‘liq hamfikr emasligini
alohida ta’kidlaydi. Matematika sohasida u tanlagan yol — masalani tushunishni
osonlashtiruvchi qo‘shimcha izohlar, sharhlar va tahlillar berish hamda asosiy manbalarni
tizimli tarzda xulosa shaklida keltirishdan iboratdir. Ibn Sino bu yo‘nalishda tayangan
manbalarini ham o‘zi sanab o‘tadi: geometriyada — Evklidning “Kitab al-Ustuqusot”
(Elementlar) asari, astronomiyada — Ptolomeyning “Kitab al-Majistiy” (Almagest),
arifmetikada esa Gerasalik Nikomaxning “Kitab al-Madhal fi’l-hisob” nomli asaridir.

Faylasuf matematik fanlarning uchinchi bo‘limi bo‘lgan musiqa haqgida yozgan “Javome
ilm al-musiqq” bobida aniq manba keltirmaydi, biroq bu yo‘nalishda olib borgan uzoq va
mashaqqatli tadqiqotlari haqida so‘z yuritadi (14, s. 11). Tadqiqotchi D. Gutas bu bo‘limda Ibn
Sino Ptolomeyning “Harmonikon” asaridan foydalanganini qayd etadi [6, s. 102]. Shundan so‘ng
faylasuf metafizikani barcha jihatlari bilan tahlil etadi; shu jarayonda u axloq va siyosat
masalalariga ham to‘xtaladi, biroq bu mavzularga keyinchalik mustaqil va keng qamrovli asar
bag‘ishlash niyatida bo‘lgani sababli, ularni fagat metafizikaning asosiy tamoyillari doirasida

ko‘rib chiqgadi. Shu bois ushbu bo‘limda amaliy falsafaga faqat metafizik asoslari jihatidan
e’'tibor qaratilgan. Ibn Sinoning “Ash-Shifo” asarida nafaqat falsafa san’ati hagida mukammal
ma’lumotlar, balki boshqa manbalarda uchramaydigan yangicha ilmiy qo‘shimchalar (ziyodot)
mavjudligini alohida ta’kidlashi diqqatga sazovordir [14, s. 11].

Faylasuf “Ash-Shifo”dan so‘ng, bu kitobga sharh sifatida yoki undagi asosiy tamoyillarni
kengaytirish maqgsadida yozishni rejalashtirgan “Kitab al-Lavohiq” nomli asardan ham so‘z
ochadi. Bu hol “Ash-Shifo"ning ayrim falsafiy yo‘nalishlar bo‘yicha hali kengaytirishga ochiq
asar sifatida tasavvur etilganini ko‘rsatadi. Hagiqatan ham Ibn Sino asarning qamrovi keng
bo‘lishiga qaramay, uning hajman katta emasligini 0zi ham alohida qayd etadi. Asarning
tuzilishida bo‘limlash tizimi “jumla - fan - maqola - fasl” tarzida tashkil etilgan. Bu yerda
“jumla” falsafaning to‘rt asosiy yo‘nalishini, “fan” esa ularning tarmogqlarini ifodalaydi. Jumlalar
quyidagicha tartibda joylashtirilgan: mantiq, fizika (tabi’iyyot), matematika (riyoziyot) va
metafizika (ilohiyot). Ushbu to‘rtlik birgalikda “Kitab ash-Shifo”ni tashkil etadi [17,s. 132-169].
“Ash-Shifo"ning bu shakli, ya’'ni har biri keng qamrovli, ammo tafsilotga chuqur kirmaydigan
jumlalar majmuasi, Lotin dunyosida “compendium” deb atalgan ilmiy risolalarga o‘xshatiladi.
Shu ma’noda, “Ash-Shifo”ni falsafaning to‘rt asosiy tarmog‘iga oid compendiumlardan iborat
yagona “compendia” sifatida ko‘rish mumkin. Shuning uchun, asarni “ensiklopediya” deb atash,
zamonaviy tadqiqotchilar orasida ishlatilayotgan bo‘lsa-da, to‘liq mos kelmaydi. Chunki
zamonaviy ensiklopediyada fan sohalari o‘rtasida uzviy, ichki alogalar mavjudligi shart emas.
Ibn Sinoning ta’rifiga ko‘ra, “Ash-Shifo” bu ma’noda “majmua” — ya’'ni ichki mantiqiy
bog‘liglikka ega butun falsafiy tizimni ifodalovchi asardir (13, s. 4].

Juzjoniyning “Ash-Shifo”ga yozgan mugaddimasiga qaraganda, Ibn Sinoning shogirdlari
undan endi tushunishi mushkul asarlarini qayta yozib chiqishini so‘rashgan. Faylasuf esa
avvalgidek matnlarni lafziy tahlil va sharh qilish bilan shug‘ullanishga na vaqt, na mayl borligini,
shuning uchun agar o‘z xotirasida saqlanib qolgan bilimlar bilan kifoyalansa, ular asosida o‘zi
ma’qul ko‘rgan tartibda yagona, keng qamrovli asarni yozishni afzal bilganini bildiradi.
Shundan so‘ng u tabiiy fanlardan boshlab “Ash-Shifo”ni yozishga kirishadi (10, s. 2).

Juzjoniyning tarjimai hol ma’lumotlariga ko‘ra, u Ibn Sinodan Aristotelning asarlariga
sharh yozishini so‘ragan, biroq ustoz bunga vaqt topa olmasligini aytgan va agar xohlasa,
falsafiy fanlarda to‘g'ri deb topgan fikrlarini, ragiblar bilan bahsga kirishmay, rad etish
niyatidan yiroq holda, bitta asarda jamlashi mumkinligini bildirgan. Ushbu ikki matnda
e'tiborga molik birinchi jihat — faylasufning “Ash-Shifo” orqali mustaqil, asl nusxadagi falsafiy
asar yaratish istagidir. U o‘zining do‘sti Abu Ja’far al-Kiyoga yozgan maktubida, qadimgi
olimlarning barcha ilmlarini gamrab olgan “Ash-Shifo” nomli buyuk asarida olib borgan ishini
sharh, tafsil va tafri’ (ya’ni asosiy tamoyillar bo‘yicha tafsilotlarni bayon etish) shaklida
ifodalaganini qayd etadi [15, s. 374]. Bu atamalar falsafiy fanlarni yoritishdagi tahliliy izohlash
usullarini bildiradi. Shuningdek, faylasufning asarning metafizika qismida uchraydigan “mantiq
va tabiiy fanlarga oid sharhimizda” degan ifodasi ham [9, s. 22] shu ma'noda tushunilishi lozim.
Chunki Ibn Sino “Ash-Shifo”ni Arastuni merosiga yozilgan oddiy sharhlar zanjiriga
qo‘shiladigan yana bir risola sifatida tasavvur etmagan.

D.Gutasning ta’kidlashicha, faylasuf Iskandariya maktabi sharhlovchilariga xos sharh
uslubini gisman tark etib, “Ash-Shifo”da falsafiy fanlarni o‘zining mustaqil tafakkur tizimi
asosida qayta shakllangan holatda ifoda etgan. Bu qaror “Ash-Shifo” bilan bir gatorda “an-
Najot” va “Donishnoma-i ‘Aloiy” asarlarining tuzilishida ham kuzatiladigan yangi uslubni

anglatadi [6, s. 102]. Juzjoniyning matnlarida e’tiborga olinadigan ikkinchi muhim jihat —
faylasufning o‘ziga zid qarashlar oldida tanqidiy yondashuvni saglagan holda, yangi asarida
behuda bahslardan yiroq, oz falsafiy haqiqatlarini aniq ifodalash niyatidir. Bu yondashuv “Ash-
Shifo”ning umumiy muqaddimasida ham, xususan, faylasufning “Mashriqiy falsafa” hagida
yozgan asarida ham yanada ravshan ifodasini topadi.

Gutas [6, s. 109-111] “Ash-Shifo” mugaddimasidan kelib chiqib, Ibn Sinoning Arastu va
Mashshoiy ortodoksal (peripatetik an’ana) oldidagi pozitsiyasini tahlil qiladi va faylasufning bu
muqgaddimada ham, “al-Falsafat al-mashriqiyya” asarining kirishida ham o‘zini Arastu
an’anasining ongli islohchisi sifatida taqdim etganini ta’kidlaydi. Gutas Juzjoniyning
ma’lumotlarini tanqidiy tahlil qilib, Ibn Sino “Ash-Shifo”ni yozishga Hamadon amiri
Shamsuddavlaning vafotidan sal oldin, 411-hijriy yil (1020 milodiy) atrofida kirishganini
aytadi. Juzjoniyning ma’lumotlariga ko‘ra, asarning yozilish jarayoni 411-418 h. (1020-1027
m.) yillar oralig‘ida kechgan bo‘lib, u ehtimol muallifning 48 yoshlarida yakunlangan. Demak,
bu asar faylasuf ijodining o‘rta davriga to‘g'ri keladi [6, s. 104-105, 145].

Ko‘pincha “Ash-Shifo”ning gisqartmasi deb noto‘g'ri talgin qgilinadigan “Kitab an-najot”
aslida faylasufning “Ash-Shifo”dan oldin yozgan ayrim asarlaridan tuzilgan mustaqil
majmuadir; uning yozilishi ham “Ash-Shifo” yaratilishining so‘nggi yillariga to‘g‘ri keladi [6, s.
112-114]. “Kitab an-najot”’da “Ash-Shifo”ga ikki joyda murojaat qilingan (s. 83, 131). Faylasuf
o‘zining keyingi asarlari — “al-Ishorot” [11, s. 483] va “al-Mubohasot”da [15, s. 92] ham “Ash-
Shifo”ga ishora qiladi [6, s. 145, 19, s. 304]. Ibn Sino falsafasining falsafa, kalom va tasavvuf
sohalariga chuqur ta’sir ko‘rsatgani ma’lum. Bu ta’sirni keyingi avlodlarga yetkazishda “Ash-
Shifo” asari alohida o‘rin tutadi. Har qancha “Al-Ishorot va’t-tanbihot” asari unga yozilgan
sharhlar orqali, hamda hajman kichikligi sababli “Kitob an-Najot” kengroq o‘qilgan bo‘lsa-da,
“Ash-Shifo” Ibn Sino falsafasini o‘rganishda asosiy manba bo‘lib qolgan. Masalan, G‘azzoliy
“Tahofut al-falosifa” asarida hamda Shahristoniyning “Nihoyat al-igdam” kitobida aynigsa
olamning hudusi va qadimligi masalasi muhokama qilingan joylarda ko‘pincha “Ash-Shifo”dan
igtiboslar keltirilgan. Xuddi shuningdek, Ibn Rushdning “Tahofut at-tahofut” asarida ham “Ash-
Shifo”dan ijobiy yoki tanqidiy maqgsadda ko‘plab parchalar keltirilgan.

Shuningdek, Ibn Xaldunning “Muqaddima” asarining turli joylarida ham “Ash-Shifo”ga
murojaat qilingan. Nasafiy, Taftazoniy va ljiylarning “Al-Aqoid”, “Al-Maqosid”, “Al-Mavoqif”
kabi asarlarida hamda ularga yozilgan sharh va hoshiyalarda keltirilgan ma’lumotlar “Ash-
Shifo”ning musulmon olamida keng tarqalganini ko‘rsatadi [13, s. 29-30]. Bundan tashqari,
“Ash-Shifo"ning turli qismlari va fanlariga yozilgan sharh, hoshiya, ta’liq va talhislar ham bu
asarning keng ta’sir doirasini namoyon etadi [17,s. 172-174, 20, s. 93, 111-112]. Ular orasida
xususan Sadriddin Sheroziyning “Ash-Shifo”ning Ilohiyyot bo‘limiga yozgan ta’liqoti hamda
Muhammad Mahdiy an-Narokiyning “Sharh al-Ilohiyyat min Kitab ash-shifo” asarlari alohida
e'tiborga loyiqdir.

“Ash-Shifo"ning bizgacha yetib kelgan qo‘lyozma nusxalarining ko‘pligi ham uning
tarixiy ahamiyatidan dalolat beradi. Ba'zilarida asarning to’liq matni, ba'zilarida esa riyoziyot
(matematika) bo‘limi tushirib qoldirilgan, ayrimlarida esa fagat bir yoki ikki fan qamrab
olingan. Dunyo kutubxonalarida juda ko‘p sonli qo‘lyozmalar mavjud bo‘lib, shulardan
elliktadan ortiq nusxa Istanbul kutubxonalarida saqlanmoqda [1, s. 69-78; 17, s. 170-172].
Turkiyada saqlanayotgan “Ash-Shifo” nusxalari orasida, 871-hijriy (1466-67-milodiy) yilda

Sulton Fotih Muhammadga taqdim etilgan “Ilohiyyot” bo‘limining qo‘lyozmasi turk ilmiy-
madaniy tarixida asarga bo‘lgan chuqur qizigishni yaqqol ko‘rsatadi.

Yevropada esa “Ash-Shifo” lotin o‘rta asrlarida odatda “Sufficientia”, ba’zan esa “Sanatio”
nomi bilan tanilgan. Birinchi atama (“Sufficientia”) lotin tilida “yetarlilik” degan ma’noni
bildirgani bois noaniq bo‘lsa-da, “Sanatio” (“shifo”, “davolanish”) asarning asl ma’nosiga to‘la
mos Kkeladi. Etienne Gilson “Liber Sufficientia” nomining aynigsa “Ash-Shifo”ning
“At-Tabi’iyyot” (Tabiiy fanlar) bo‘limining lotincha tarjimasi sifatida mos ravishda
ishlatilganiga e’tibor qaratadi. Uning fikricha, Ibn Sinoning bu bo‘limga bunday nom berishdan
maqsadi — noto‘gri nazariyalarni rad etishga vaqt sarflamasdan, fizika haqidagi to‘g'ri
g‘oyalarni yetarli darajada bayon etish bo‘lgan [5, s. 192-236]. Asarning turli gismlariga oid
gisman lotincha tarjimalar turli davrlarda, ba'zida hamkorlikda Avendauth Israelite (Ibn
Dovud), Dominicus Gundissalinus, Johannes Gunsalvi, Alfredus Sareshalensis, Giraldus
Lumbardus, Gerardus Cremonensis va Michael Scotus kabi tarjimonlar tomonidan amalga
oshirilgan. Yevropaning yirik kutubxonalarida ushbu tarjimalarning 150 dan ortiq qo‘lyozma
nusxalari mavjudligi, “Ash-Shifo”"ning o‘rta asrlar Lotin dunyosidagi yuksak ilmiy mavqeini
tasdiqlaydi[2, s. 341-351]. XII asrning ikkinchi yarmidan boshlab “Ash-Shifo” asarining
Yevropadagi tarjimalari lotin o’rta asr falsafasi va ilohiyot tafakkuriga sezilarli ta’sir ko‘rsatgan.
Bu ta’sirning dastlabki izlari tarjimonlarning o‘z asarlarida namoyon bo‘ladi. XII asrning
oxirlariga kelib, Dominicus Gundissalinus “Ash-Shifo”ning “an-Nafs” qismini “Liber de Anima”
nomi bilan, “al-Ilahiyyot” bo‘limini esa “Liber de Philosophia Prima sive Scientia Divina” nomi
bilan lotin tiliga tarjima qilgan. U, shuningdek, “De Processione Mundi” va “De Anima”
asarlarida boshqa manbalar bilan bir qatorda Ibn Sinoning g‘oyalaridan ham keng foydalangan.

XIII asr boshlariga oid “De Causis Primis et Secundis” nomli anonim asar ham asosan
“Ash-Shifo”ning “al-Ilohiyyot” gismidan olingan matnlarga tayangan holda yozilgan. XIII asrdan
boshlab Parij universiteti olimlari Ibn Sinoning asarlaridan xabardor bo‘lganliklari haqida
ma’lumotlar mavjud. Parij universitetida dars bergan va keyinchalik Oksford hamda Kembrijda
faoliyat yuritgan Jon Blund, “Ash-Shifo”ning “an-Nafs” tarjimasidagi asosiy g‘oyalarni izchil
davom ettirgan “De Anima” asarida Ibn Sinoning nomini yigirmadan ortiq joyda tilga olgan.

“Ash-Shifo”"ning tabiiy fanlar (fizika) bo‘limidagi minerallar haqidagi qismni
“De Mineralibus” nomi bilan tarjima qilgan Alfredus Sareshalensis, Arastuning “Meteorologica”
asariga yozgan sharhida Ibn Sinoni “buyuk faylasuf” sifatida uluglagan. Xuddi shuningdek,
Auvergnelik Uilyam (William of Auvergne) “De Anima” asarida o'z asarining katta qismini “an-
Nafs”dagi g'oyalarga tanqidiy javob berishga bag‘ishlagan. “Ash-Shifo”ning “al-Ilohiyyot”
bo‘limidan olingan tarjimalarni o‘z ichiga olgan “Liber de Philosophia Prima” asari, O‘rta asr
Yevropa falsafasida muhim intellektual tayanch nuqtasiga aylangan. Ayniqsa, Tomas Akvinskiy
(Thomas Aquinas) va Duns Skot (Duns Scotus) kabi ikki buyuk nasroniy mutafakkirining
metafizik ta’'limotlari shakllanishida ushbu asarning aniq, chuqur va hal qgiluvchi ta’siri bo‘lgan
[5,s.236-238;18,11,s5.1003-1006; 3, s. 26-29, 44-45, 61-65].

“Ash-Shifo"ning fizika va metafizika qismlarini oz ichiga olgan ilk bosma nashri
Tehronda 1305-hijriy (1887-milodiy) yilda chop etilgan. Asarning to‘liq nashri esa uzoq davom
etgan tadqiqot loyihasi doirasida Qohirada 1952-1983-yillar oralig‘ida yigirma ikki jild holida
bosmadan chiqdi. Ushbu nashrning o‘nta jildlik faksimilar nashri Tehronda (1405 h./1985 m.)
Oyatulloh al-Uzmo al-Mar’ashiy Najafiy tomonidan, shuningdek Bayrutda 1992-yilda chop
etilgan.

Asarning ayrim bo‘limlari turli G‘arb va Sharq tillariga tarjima qilingan. Mazkur nashrlar
va tarjimalarning ro‘yxati “Ash-Shifo”ning asl tarkibiy tuzilishiga (tartibiga) muvofiq tarzda
tuzilgan bo'lib, u asarning ilmiy va tarixiy qiymatini chuqur aks ettiradi.

Natijalar. Asarning yozilish jarayoni haqida Ibn Sinoning yaqin shogirdi Abu Ubayd al-
Juzjoniy qimmatli ma'lumotlar keltiradi. Rivoyat qilinishicha, Juzjoniy Ibn Sinodan Arastu
asarlariga sharh yozishni so‘raganida, olim 0z vaqtining ma’qulida muhim masalalarga izoh
beruvchi, bahs-munozarasiz tarzda bayon qilinadigan bir asar yozishni va’da qgiladi va natijada
ash-Shifo’ning Tabiiyyot (Tabiatshunoslik) gismini yozadi. Juzjoniy bu bo‘limning dastlabki
gismi yigirma varaqdan iborat bo‘lganini qayd etadi.

Har holda, Ibn Sino bahs-munozaralardan butunlay voz kechmagan — aksincha, ash-
Shifo’ning ko‘plab boblarida chuqur ilmiy-falsafiy munozaralar mavjud bo‘lib, bu holat asarning
ilmiy qiymatini yanada oshiradi. Juzjoniyning yozishicha, Ibn Sino jonli mavjudotlar va
o‘simliklar bo‘limidan tashqari, Tabiiyyot va Ilohiyyot qismlarini yigirma kun ichida yozib
tugatgan. Shundan so‘ng u mantiq bilan shug‘ullanib, o‘zidan avvalgi asarlarni tahlil qilgan va
mantiqiy tizimni mukammallashtirgan. Keyinchalik Ibn Sino ilgari tayyorlab qo‘ygan
matematika (riyoziyot) bo‘limini ham ash-Shifo’ tarkibiga kiritgan va nihoyat o‘simliklar (an-
nabot) hamda hayvonlar (al-hayavon) bo‘limlarini yozib tugatgan. Juzjoniy ta’kidlashicha,
hayvonot haqgidagi bo‘lim Arastuning shu mavzudagi asarlari bilan qgiyosiy va tafsilotli tarzda
yozilgan. Har necha asarning yozilish tartibi qat’iy ketma-ketlikka ega bo‘lmagan bo‘lsa-da,
yakuniy tahrir jarayonida Ibn Sino uni aniq tuzilma asosida tartibga keltirgan. Ash-Shifo’ning
mazmuni o‘sha davr ilmiy-falsafiy tafakkurining yetuklik darajasini, ilmiy uslubning
shakllanishini va nazariy tafakkurning rivojini yaqqol aks ettiradi. Shu bois, ash-Shifo’ni qanday
yo‘sinda tahlil gilinmasin, u nafaqat Ibn Sinoning ilmiy va falsafiy salohiyatini, balki uning
yashagan davridagi intellektual hayotning umumiy manzarasini tasvirlab beruvchi eng muhim
manbalardan biri sifatida e’tirof etiladi.

“Ash-Shifo” asarining yozilish uslubi hagida Ibn Sino quyidagicha bayon etadi: “Men bu
kitobni mantiq fanidan boshladim. Mantiq ilmining asoschisi (Arastu) asarlaridagi tartibni
saqglashga harakat qildim. Mavjud kitoblardagi nozik jihatlar va murakkab masalalarni bu yerda
zikr qgildim. Shundan so‘ng, tabiiy fan va falsafa (tabi’iyyot) bo‘limiga o‘tdim. Bu sohalarda
mengacha hech ganday mukammal tasnif yoki tartib menga yetib kelmagan edi. Keyin, bu
bo‘limni matematika bilan davom ettirdim. Men Evkilidning Kitabu’'l-ustuqussot asarini
qisqartirib bayon qildim, undagi shubhali joylarni izohladim va uni soddalashtirdim.
Astronomiya haqidagi qismini ham xuddi shunday, Kitabu’l-majistiy (Ptolemeyning
“Almagest”i) dan ixcham va tushunarli tarzda keltirdim. Bu bo‘limni tugatgach, talabaning bu
sohada bilimini mukammallashtirishi uchun zarur bo‘lgan ba’zi qo‘shimcha ma’lumotlarni
kiritdim. Bu ma’lumotlar rasad (kuzatuv) natijalari va tabiiy qonunlarga mosdir. Shundan so‘ng,
arifmetika (hisob)ga kirish haqidagi asarni yaxshi tarzda qisqartirib bayon qildim. Uzoq
tadqiqot va chuqur tafakkur orqali, menga ma’lum bo‘lganicha, musiga ilmi va matematikani
mukammal tarzda yakunladim. So‘ngra bu kitobni, usuliga va bo‘limlariga muvofiq holda,
ilohiyotga oid bilimlar bilan to‘ldirdim. Bu yerda axloq va siyosat fanlariga ham qisqacha,
jumlalar shaklida ishora qildim. Har necha hajman kichik bo‘lsa-da, bu asar ko‘plab bilimlarni
0z ichiga oladi. Uni o‘ylab va tahlil qilib o‘qgigan kishi, boshqa asarlarda uchramaydigan
yangiliklarga boy ko‘plab ilmlarni o‘zlashtiradi.” Bu bayondan ko‘rinadiki, Ibn Sino “Ash-
Shifo”ning ilohiyot bo‘limini hajm jihatidan kichik bir asar sifatida ko‘rsatadi. Biroq bu fikrni

umumiy tarzda qabul qilish to‘g‘ri bo‘lmaydi. Ehtimol, u bu fikrni ayrim masalalarni yanada
kengroq tahlil qilish zaruratidan kelib chiqib bildirgan. U, bahs va munozaralarga kirishmasdan
hagigatga yetmoqchi bo‘lganlar uchun zarur bo‘lgan ma’lumotlarning ko‘pchiligi Ash-Shifoda
mavijudligini ta’kidlaydi. Shuningdek, u Kitabu’l-Lavohiq nomli bir asar yozib, uni Ash-Shifodagi
asosiy ma’lumotlarni sharhlovchi va izohlovchi asar sifatida ta’riflagan. Ko‘rinadiki, bu asar
Ash-Shifoda bayon etilgan ayrim masalalarni yanada kengroq yoritgan bo‘lishi mumkin, ammo
ushbu asar hozirgi kunga qadar bizgacha yetib kelmagan.

Bu o‘rinda yana bir muhim masala shuki: Ash-Shifo Ibn Sinoning falsafiy qarashlarini gay
darajada ifodalaydi? Aftidan, Ibn Sino falsafiy munozaralarni sevuvchi mutafakkirlar uchun
Ash-Shifoni, hagiqatni qgisqa yo‘l bilan anglamoqchi bo‘lganlar uchun esa al-Falsafatu’l-
mashriqiyya asarini tavsiya etadi. Ibn Sinoning 0‘zi bu haqda shunday deydi: “Bo‘sh so‘zlardan
chetlanib, haqgiqatni istagan kishi mening bu asarimga (al-Falsafatu’l-mashriqiyya) murojaat
etsin; do‘stlarimni mamnun etuvchi yo‘l, keng izohlar va diqqat bilan o‘qilganda boshqa
asarimdan bevosita olingan ishoralar orqgali hagiqatni istovchi kishi bu asarimga murojaat
etsin.” Bu ifodadan anglashiladiki, har ikkala asar ham haqgigatni ochishga xizmat qiladi.
Haqiqatning o‘zi o‘zgarmas, ammo unga yetishish yo‘llari va uslublari farqli bo‘lishi mumkin.
Ibn Tufayl (vaf. 1185) Ash-Shifoni tahlil qilar ekan, uning asosan mashshoiy (Arastuchi)
metodda yozilganini, ammo uni o‘qishda fagat tashqi ma’noga emas, balki ichki mazmun va
sirlariga ham e’tibor berish lozimligini ta’kidlaydi. Bu fikr, uning ishroqiy (gnostik-ma'’rifiy)
yo‘nalishni qabul gilganligini inobatga olganda, tushunarli ko‘rinadi.

Mustaqil tadgiqot mavzusi bo‘lishiga garamay, Ash-Shifo asarining Islom dunyosidagi
izlarini ilmiy jihatdan quyidagicha tavsiflash mumkin. Asarda, aynigsa, mantiq, ontologiya,
epistemologiya, tabiiy falsafa va psixologiyaga oid bilimlar mavjud bo‘lib, ular turli darajada
falsafa, kalom va tasavvuf an’analarida o‘z aksini topgan. Falsafiy an’anaga nazar tashlaganda,
bu tabiiy hol ekanligi ayon bo‘ladi. Masalan, Ibn Rushd (vaf. 1198) ushbu asardan iqtiboslar
keltirgan yoki undagi fikrlarni tanqidiy tahlil qilgan. Ishroqiy maktab asoschilaridan
Shihobiddin Suhravardiy (vaf. 1191) ham o‘zining ayrim asarlarida Ash-Shifodan iqtibaslar
keltirganligi kuzatiladi. Kalom an’anasida esa Ash-Shifoga murojaat yanada kengroq bo‘lgan.
Imom G‘azzoliy (vaf. 1111) o‘zining Tahafut al-falosifa asarida Ash-Shifodan iqtiboslar keltirib,
ularni tanqid qilgan; biroq Ma’orij al-quds asarida esa bu asardan bevosita iqtiboslar keltirgan.
Shuningdek, Fahriddin Roziy (vaf. 1209), undan keyingi Adudiddin al-ljiy (vaf. 1355) va
Sa’diddin at-Taftazoniy (vaf. 1394) kabi kalom olimlari ham Ash-Shifodan foydalanib, o‘z
qarashlarini shakllantirganlar. Tasavvuf an’anasi nuqtai nazaridan qaralganda esa,
Ibn al-’Arabiy (vaf. 1240) kabi tizimli ta’limot egalari ham ma’lum darajada Ibn Sino va Ash-
Shifodan ta’sirlangan ko‘rinadi.

Ash-Shifo'ning ansiklopedik tabiati haqida so‘z yuritganda, F. E. Petersning fikricha, bu
asar musulmon dunyosida mashshoiy (Arastuchi) falsafa tarixini davom ettiribgina qolmay,
keyingi asarlarga ham yo‘l ochgan. Peters bu jihatdan Abu’l-Barakot al-Bag‘dodiyning al-
Mu’tabar fi'l-hikmasi, Fahriddin Roziyning al-Mabohis al-Mashriqiyyasi, Shahrazuriy (XIII
asr)ning ash-Shajarat al-llohiyyasi va Athiruddin al-Abhariy (vaf. 1264)ning Hidayat al-Hikma
asarlarini Ash-Shifo ta’sirida yozilgan deb qayd etadi. Shuningdek, Qutbiddin Sheroziyning
Durrat at-Toj nomli falsafiy asari ham Ash-Shifoni namuna sifatida olganligi ma’lum.

Xulosa sifatida aytish mumkinki, Ibn Sino tafakkurining o‘rta asr Musulmon dunyosi va
Yevropa tafakkuriga ta’siri oz alohida ilmiy tadqiqot mavzusi sifatida alohida o‘rganishga
loyiqdir.

Xulosa. Ibn Sinoning “Ash-Shifo” asari Sharq va G‘arb ilm-falsafa tarixida alohida o‘rin
tutadi. U nafaqat islom dunyosida falsafaning tizimli rivojiga asos yaratgan, balki Lotin
Yevropasida ilmiy tafakkurning shakllanishiga ham bevosita ta’sir ko‘rsatgan. Asarning
ensiklopedik tabiati, undagi falsafiy va ilmiy g‘oyalar o‘rta asr musulmon mutafakkirlari uchun
asosiy manba bo‘lgan. Shu bilan birga, uning lotincha tarjimalari Yevropa sxolastikasi, xususan
Aristotel ta’limotini qayta talqin etishda muhim manba sifatida xizmat qilgan.

Shu bois “Ash-Shifo”ni fagat bir falsafiy asar sifatida emas, balki Sharq va G‘arb
o‘rtasidagi ilmiy-falsafiy uzviylikni ifodalovchi tarixiy ko‘prik sifatida o‘rganish zarurdir.

